
№ 23 (759) 

Порядок 
и Право

10-бет

Т   рТіп  ж   не     y   ы

Бетті жүргізуші Мейраш ЖҮНІСБЕКОВ, e-mail: meyrash@mail.ru

ҚылМыСҚа ҚарСы КҮрЕС МәСЕлЕСІ – ЖұртшылыҚтың 

6 маусым 2019 ж.

Гендерлiк 
теңдік – негізгі 

демократиялық 
құндылықтардың 

бірі
«Әйел – балалар панасы, әйел – 

отбасы шамшырағы, сонымен қатар, 
әйел - саясаткер, әйел-билеуші, әйел-
көшбасшы да бола алады» дегендей 
соңғы жылдары елімізде «Гендерлік 
саясат» ұғымы көп айтылып жүр. 

Жалпы, «Гендер» дегеніміз – ерлер 
мен әйелдердiң мiнез-құлқын, сондай-
ақ, олардың арасындағы әлеуметтiк 
өзара қарым-қатынасты айқындайтын, 
олардың әлеуметтiк және мәдени 
нормалары мен рөлдерiнiң жиынтығы.

Гендерлік саясат – өмір 
құндылықтарының барлық саласына 
қатысты ер мен әйел арасында теңдікті 
орнатуға бағытталған мемлекеттік және 
қоғамдық             іс-әрекеттер. Қазақстан 
Республикасының Конституциясымен 
кепiлдiк берiлген әйелдер мен 
ерлердiң тең құқығы мен еркiндiгiн 
белгiлеу гендерлiк саясаттың негiзгi 
қағидалары болып табылады. Қазақстан 
Республикасының Конституциясында 
жарияланған, ерлер мен әйелдердің 
тең құқықтары мен тең мүмкіндіктерін 
іске асыру үшін жағдай жасау, сондай-
ақ, олардың қоғам өмірінің барлық 
салаларына тең жағдайда қатысуы.

Осы саясатты қолдайтындарды 
түсінуге әбден болады. Мысалы, 
еңбек нарығында орын алатын 
дискриминацияны оның әрекет 
ету аясына және оның нәтижесіне 
байланысты жіктеуге болады. 
Мұндай көзқарастан әйелдер 
дискриминациясының жұмысқа 
қабылдау немесе жұмыстан шығару 
кезіндегі дискриминация, яғни жұмысқа 
қабылдау кезінде әйелдер соңғы орында, 
ал жұмыстан шығару кезінде бірінші 
кезекте тұрады, нақты бір мамандықтар 
немесе лауазымдар шеңберіндегі 
дискриминация (әйелдердің мұндай 
жұмысты орындауға қабілеттігі бар 
болғанына қарамастан, нақты бір 
қызмет түрімен, лауазыммен немесе 
мамандықпен айналысуына шектеу қою 
немесе тыйым салу), кәсіби карьерада 
қызмет бабы бойынша көтеру кезіндегі 
дискриминация (әйелдердің қызмет 
бабы бойынша өсуіне шектеу қою) деп 
атап көрсетсе болады. 

Әйелдердің, кәмелетке толмаған 
балалардың құқықтарының қорғалуы 
Жангелдин аудандық сотының тұрақты 
негіздегі бақылауында. Гендерлiк 
саясатқа қатысты сұрақтар «дөңгелек 
үстелдерде», семинар сабақтарда 
және жедел кеңестерде талқыланып 
отырады.

Сонымен қатар, отбасылық 
қатынастардан туындайтын дауларды 
және басқа да санатты істерді қарау 
барысында, сот әйелдердің мүддесін 
қорғап Қазақстан Республикасымен 
1998 жылғы 29 маусымда 
ратификациялаған Әйелдердi 
кемсiтушiлiктiң барлық нысандарын жою 
туралы конвенциясының нормаларын 
басшылыққа алады. Жоғарыдағы 
конвенцияның нормаларын қолдана 
отырып 2017 жылы 11 іс қаралса, 2018 
жылы 19 іс қаралды.

Қорыта келе, әйелдердің қоғамдық 
жұмысты атқарып, отбасына да уақытын 
қажетті деңгейде бөліп, балаларының 
тәрбиесімен де айналысып жүргендігі 
жасырын емес. Осы тұрғыда қазақ 
халқының: «Әйел бір қолымен әлемді 
тербетсе, екінші қолымен бесікті 
тербетеді» деген әдемі даналық сөзі 
еріксіз ойға келеді.

Дәурен ҒаБДыраҚ,
Жангелдин аудандық сотының 

аға сот приставы

Қазіргі кезде еліміздегі 
ең өзекті мәселелердің бірі 
жетімдер болып отыр. Кез 
келген қоғамның қай уақытта 
да ең қорғансыз әрі әлжуаз 
бөлігі – жетімдер. 

Ата-анасынан ерте айырылып 
жетімдіктің дәмін тату кім-кімге 
де оңай емес. Кез-келген сәби 
бақытты жанұяда тәрбиеленіп, 
ата-анасының ыстық құшағында 
ер жеткенді қалайды. Алайда 
бұндай бақыт барлық балаға 
бұйыра бермейді. Осындай 
жағдайды көргенде еріксіз жүрегін 
елжіреп, көзімізге жас келеді. 
Себебі, ол сәбилер осындай 
өмірді өздері таңдап алмайды. 
Сондықтан да жастардың 
бойына қайырымдылық пен 
мейірім сезімін ұялатып, келешек 
ұрпақты рухани жағынан 
тәрбиелеп, тағдыр тауқыметіне 
ұшырап, ата-ананың қарауынсыз 

қалған балаларға қоғамның 
назарын аудару қажет-ақ. 

2019 жылдың 26 мамырында 
1-курстың 103-оқу тобымен 
“Дельфин” балалар үйіне 
бардық. Ол жерге барған 
мақсат біріншіден, кішкентай 
бүлдіршіндерді қуантып, 
оларға көңіл бөлу. Екіншіден, 

курсанттардың демалысын 
тиімді, әрі пайдалы өткізу болып 
табылады. Бұл 103-оқу тобының 
балалар үйіне алғаш баруы 
емес. Олар осы балалар үйіне 
жиі барып тұрады. “Дельфин” 
балалар үйінде олар кішкентай 
балаларды ойнатып, жәудір көзді 
сәбилердің көңілдерін көтеріп 

қайтты тәтті сыйлықтар беріп, 
оларды қуантты. 103-топтың 
курсанттары тек балалармен 
ойнап қайтпай, “Дельфин” 
балалар үйінің ойын ауласын 
жөндеп беріп, өз көмегін 
көрсетті.

Жетімдерге қамқор болу 
немесе қамқор болғандарға 
қолдау көрсетіп сөзімен де, 
ісімен де жәрдем беру – әр 
азаматтың міндеті. Әрбір адам 
баласы дүниеге жетім болу 
үшін келмейді. Сондықтан да 
қатыгездікке жол бермейік дегіміз 
келеді.

а.әБДәлІ, 
Қр ІІМ ш.Қабылбаев 

атындағы
Қостанай академиясының

әҚ және әҚ бөлімінің 
оқытушысы

полиция капитаны

Мемлекет басшысының 
қоғамда ұсақ құқық 
бұзушылықтар мен 
т ә р т і п с і з д і к к е , 
мәдениетсіздікке «мүлдем 
төзбеушілік» қағидатын іске 
асыру мақсатында құқық 
қорғау және мемлекеттік 
органдары үкіметтік емес 
ұйымдарымен кең көлемді 
жұмыс жүргізіп келеді. 

Мәселен, 2019 жылғы 
23 мамырда Қостанай ст. 
ЖПб бастығы полиция 
полковнигі Исин Адильжан 
Бақытжанұлы әкімшілік 
полициясы қызметкерлерімен, 
поезд бастығы Сарбасов 
Ермухан Мулдағалиұлымен 
бірге «Қостанай - Арқалық» 
бағытындағы № 621/622 
жолаушылар поезында кездесу 
өткізді. 

Іс-шара 2019-2021 
жылдары Ішкі істер органдарын 
модернизациялау жөніндегі 
Жол картасын іске асыру 
шеңберінде ұйымдастырылды, 
оның тармақтарының бірінде 

қоғаммен өзара тиімді 
байланыс орнату болып 
табылатындығы атап 
көрсетілген. Іс-шараның 
негізгі мақсаты - темір 
жолында азаматтардың 
қауіпсіздігін қамтамасыз 
ету саласында азаматтарға 
құқықтық кеңес беру.

Аталған  кездесулер 
жақсы нәтиже көрсетеді, 
азаматтардың көлік 
полициясына сенімін 
арттырады, құқықтық және 
заң кеңестері беріледі, 
полиция мен азаматтардың 
тығыз қарым-қатынасы 
қалыптасады. 

Айта кетуге болады, 
жолаушылардың қауіпсіздігін 
қамтамасыз ету үшін Қостанай 
станциясындағы темір жол 
вокзалында 133 бейнебақылау 
камерасы орнатылған, олардың 
экрандары Қостанай ст. ЖПб 
кезекші бөліміне шығарылған.

Сөмкелер мен жүктерді қарау 
үшін  3 рентген - телевизиялық 
қондырғысы орнатылған, олар 
тәулік бойы жұмыс істейді. 

Жыл басынан бері суық қаруды 
заңсыз алып жүрудің 4 фактісі 
анықталды, барлық фактілер 
бойынша ҚР ҚК-нің 287-бабы 
1-бөлігі бойынша қылмыстық 
істер қозғалған.

Күн сайын қоғамдық 
тәртіпті сақтау үшін патрульдік 
полициясының полицейлері 
қызмет атқарады, олар 
жолаушылар поездарын 
қарсы алып, шығарып салады,  
жолаушыларға көмек көрсетеді.

Аталған профилактикалық 
іс-шарасы шеңберінде 
жолаушыларға әкімшілік 

заңнамасы бойынша 
заң көмектерін көрсету 
жөнінен жұмыс жүргізіліп, 
барлық сұрақтарға 
түпкілікті жауаптар берілді, 
жолаушыларға өз заттарын, 
әсіресе ұялы телефондарын 
қараусыз қалдырмау, бағыты 
бір бейтаныс азаматтарға 
сенім артпау және келеңсіз 
жәйттар орын алған жағдайда 
жолаушылар поездарына 
ілесіп жүру жасақтарына 
уақтылы шағымдану жөнінде 

кеңес беріліп, жолаушыларға 
профилактикалық сипатындағы 
брошюралар мен ұялы 
телефондарды ұрлау 
профилактикасы бойынша 
жаднамалар үлестірілді.

Өтініштерді қабылдамау 
және тіркемеу фактілерінің 
жолын кесу үшін Қостанай 
ст. ЖПб-де сенім телефоны: 
8–7142–90–16–12, ЖПб кезекші 
бөлімінің телефондары: 8–7142–
90–12–50; 8–7142–53–50–50.

Қостанай ст. ЖПб ІжСКт

«Этил спирті мен алкоголь 
өнімнің өндірілуін және 
айналымын мемлекеттік 
реттеу туралы» Қазақстан 
Республикасы Заңының 
талаптарына сәйкес, алкогол 
өнімдерін бөлшек саудада 
өткізудің белгілі бір тәртібі 
бар.

Мәселен,  алкоголь өнімін 
жиырма бір жасқа дейінгі 
адамдарға;  арақтарды 
және айрықша арақтарды, 
күштілігі жоғары ликер-арақ 
бұйымдарын бөлшек сауда 
бағаларынан төмен бағамен;  
мейрамханаларда, барларда 
және дәмханаларда, сондай-ақ 
жолаушылар тасымалдайтын 
әуе кемелерінде, жолаушылар 
тасымалдайтын теңіз көлігі 
кемелерінде, жолаушылар 
пойыздарының вагон-
мейрамханаларында өткізуді 
қоспағанда, алкоголь өнімін 
сағат 23-тен келесі күнгі 8-ге 
дейін; этил спиртінің отыз 
пайыздан асатын көлемдік 
үлесімен сағат 21-ден келесі 
күнгі 12-ге дейін өткізуге тыйым 
салынады.

Осы ретте, Әкімшілік 
құқық бұзушылық туралы 

кодекстің 200-бабына сәйкес, 
алкоголь өнімін өткізу жөніндегі 
талаптарын бұзу үшін 
жауапкершілік қарастырылған. 

Нақты айтқанда, жиырма бір 
жасқа дейінгі адамдарға алкоголь 
өнімін өткізу – лицензияның 
қолданысын тоқтата тұрып, 
жеке тұлғаларға – он, шағын 
кәсіпкерлік субъектілеріне 
– қырық, орта кәсіпкерлік 
субъектілеріне – сексен, ірі 
кәсіпкерлік субъектілеріне бір 
жүз жиырма айлық есептік 
көрсеткіш мөлшерінде айыппұл 
салуға әкеп соғады.

Осы баптың бірінші бөлігінде 
көзделген, әкімшілік жаза 
қолданылғаннан кейін бір жыл 
ішінде қайталап жасалған әрекет 
– лицензиядан айыра отырып, 
жеке тұлғаларға – жиырма, 
шағын кәсіпкерлік субъектілеріне 
– сексен, орта кәсіпкерлік 
субъектілеріне – бір жүз қырық, 
ірі кәсіпкерлік субъектілеріне 
бір жүз сексен айлық есептік 
көрсеткіш мөлшерінде айыппұл 
салуға әкеп соғады.

М е й р а м х а н а л а р д а , 
барларда және дәмханаларда, 
сондай-ақ жолаушылар 
тасымалдайтын әуе 
кемелерінде, жолаушылар 

тасымалдайтын теңіз көлігі 
кемелерінде, жолаушылар 
пойыздарының вагон-
мейрамханаларында өткiзудi 
қоспағанда, алкоголь өнiмiн 
сағат 23-тен келесі күнгі сағат 
8-ге дейiн; этил спиртінің 
көлемді үлесі отыз пайыздан 
асатындарын сағат 21-ден 
келесі күнгі сағат 12-ге дейін 
бөлшек сауда арқылы өткiзу 
– лицензияның қолданысын 
тоқтата тұрып, жеке тұлғаларға 
– он, шағын кәсіпкерлік 
субъектілеріне – қырық, орта 
кәсіпкерлік субъектілеріне 
– сексен, ірі кәсіпкерлік 
субъектілеріне бір жүз жиырма 
айлық есептік көрсеткіш 
мөлшерінде айыппұл салуға 
әкеп соғады.

Осы баптың үшінші бөлігінде 
көзделген, әкімшілік жаза 
қолданылғаннан кейін бір жыл 
ішінде қайталап жасалған әрекет 
– лицензиядан айыра отырып, 
жеке тұлғаларға – жиырма, 
шағын кәсіпкерлік субъектілеріне 
– сексен, орта кәсіпкерлік 
субъектілеріне – бір жүз қырық, 
ірі кәсіпкерлік субъектілеріне 
бір жүз сексен айлық есептік 
көрсеткіш мөлшерінде айыппұл 
салуға әкеп соғады.

«Соттардың Әкімшілік құқық 
бұзушылық туралы кодексінің 
Ерекше бөлігінің нормаларын 
қолданудың кейбір мәселелері 
туралы» ҚР Жоғарғы Сотының 
2017 жылғы 6 қазандағы № 7 
нормативтік қаулысына сәйкес,  
осы құқық бұзушылықты дара 
кәсіпкердің немесе заңды 
тұлғаның қызметкері - жеке 
тұлға жасаған кезде әкімшілік 
жауаптылыққа кәсіпкерлік 
қызмет субъектісі – мұндай 
сатушының жұмыс берушісі 
жатады. 

Статистикаға сүйенетін 
болсақ, 2019 жылдың 5 айында 
аудандық сот осы санатқа 
жататын 2 әкімшілік құқық 
бұзушылық туралы істі қарады. 
Яғни, алкоголь өнімін өткізу 
жөніндегі Заң талаптарын 
бұзғаны үшін екі жеке кәсіпкер 
жауапкершілікке тартылды. 
Сот қаулысымен оларға 
лицензияның қолданысын 1 
айға тоқтата тұрып, 70700 теңге 
әкімшілік айыппұл ретінде жаза 
салынды. 

Нұрбол МұҚаНОВ,
Денисов аудандық 

сотының төрағасы

Сәбидің барлығы бақытты болуы үшін жаралған

Жолаушылармен кең көлемді жұмыс жүргізіледі

Алкоголь өнімін өткізу жөніндегі заң талаптарын бұзу

Балаларды қорғау 
күнінде... 

Ағымдағы жылғы 1 маусымда 
«Балаларды қорғау күнін» 
мерекелеуге байланысты және 
кәмелетке толмағандардың құқықтық 
сауаттылығын, патриотизмін, сондай-ақ 
полиция органдарының имиджін арттыру 
мақсатында есте қаларлық іс-шара 
өткіздік.

Нақтырақ айтсақ, Қостанай 
станциясындағы ЖПб ӘПб бастығы полиция 
майоры Б.Б. Айсенов ӘПб қызметкерлерімен 
бірге Қостанай қаласының кәмелетке 
толмағандарды бейімдеу орталығына 
барып, полиция органдарының қызметтік 
жабдықтарын және арнайы құралдарын 
көрнекі көрсетуін өткізді. Балаларға 
полицияның жабдықтарын киіп көруге және 
балаларға естелік суретке түсуге рұқсат 
берілді.

Кездесу барысында кәмелетке 
толмағандарға полицияның алдында тұрған 
негізгі міндеттер түсіндірілді.

Қостанай ст. ЖПб ІжСКт

Әкімшілік құқық 
бұзушылығы үшін айып 

салынды
2019  жылғы мамыр айының 28-30 

аралығында Көліктегі ПД Қостанай ст. 
ЖПб қызмет көрсету учаскесінде құқық 
бұзушылықтар мен тәртіпсіздікке «мүлдем 
төзбеушілік» атты республикалық акция 
өткізілді. 

Сондай-ақ, аталған акция шеңберінде 
Құсмұрын станциясындағы ЖПб қызметкерлері 
«Құсмұрын жол дистанциясының» 
жұмыскерлерімен бірге қызмет көрсету учаскесі 
бойынша рейдтік  іс-шарасын өткізді.

Аталған іс-шара шеңберінде ҚР ӘҚБтК-
нің 559-бабы 1-бөлігімен көзделген әкімшілік 
құқық бұзушылық, яғни, темiржол арқылы ат-
арба көлігімен (шаналармен) өту және жүк 
артылған, мініс малды және табынды айдап 
өту, темiржолдардың бөлінген жолағында мал 
жаю қағидаларын бұзуы анықталды. 

Аталған факті бойынша әкімшілік тәртіп 
негізінде, темiржолдардың бөлінген жолағында 
мал жайғаны үшін 1967 ж.т. «С» есімді азамат 
ұсталып, Желілік полиция бөлімшесіне 
жеткізілді.

Әкімшілік құқық бұзушылықтар жөніндегі 
істің қаулысына сәйкес жеке тұлғаға 5 АЕК 
көлемінде, яғни 12 625 теңгеге әкімшілік 
айыппұл  салынды. 

Е. ЕлУКЕНОВ,
Құсмұрын ст. Жпб бастығы 

полиция капитаны   

Қостанайда саяси қуғын-сүргін 
құрбандарын еске алды. Қаралы 
жиынға облыс әкімі Архимед 
Мұхамбетов, соғыс және еңбек 
ардагерлері, саяси қуғын-сүргін 
құрбандарының туыстары, облыстық 
мәслихат депутаттары, жастар 
ұйымдарының, ұлттық-мәдени 
орталықтардың өкілдері, ұстаздар 
қауымы мен студенттер қатысты.

- Әр мемлекеттің соның ішінде 
біздің елдің тарихында қарқынды даму, 
шарықтау кезеңдерімен қоса, зобалаңа 
кезеңдер де орын алады. Бүгін біз 
осыдан жиырма екі жыл бұрын Елбасы 
Н.Ә.Назарбаевтың арнайы жарлығымен 
бекітілген дата – саяси қуғын-сүргін және 
ашаршылық құрбандарын еске алуға 
жиналып отырмыз. Өздеріңізге мәлім, 
өткен ғасырдың отызыншы жылдары 
халқымыздың тең жартысынан астамы 
аяусыз қырғынға ұшырады, жазықсыз 
жапа шекті, қуғындалды, ату жазасына 
кесілді. Сол сияқты өзі ауыр қайғыдан 
күйзеліп, жадап-жүдеп отырған халқымыз 
тағдыр тәлкегіне ұшырап, қуғындалған 
мыңдаған өзге ұлт өкілдерін бауырына 
басты. Сондықтан, бүгінгі күн біздің бәріміз 
үшін қаралы күн болып есептеледі, - деп 
атап өтті облыс әкімі А. Мұхамбетов.

Жалпы, 1932-1933 жылдары 
ашаршылықтан Қазақ елінде 2 млн-нан 
астам адам көз жұмды. 600 мың қазақ жан 

сауғалап, шетел асты. Аштан 
қырылғандардың арасында 
небір абыз қариялар мен 
балалар көп еді. Сол жылдары 
халқымыз: «Ақсақалдарымыздан 
айрылғанымыз – асыл 
қазынамыздан айрылғанымыз, 
балаларымыздан айрылғанымыз 
– болашағымыздан 
айрылғанымыз», — деп күңіренді. 
Жүз мың адам қуғын-сүргінге 
ұшырап, жазықсыз сотталды. 
25 мың адам ату жазасына 
кесілді. Олардың арасында 
біздің даңқты жерлестеріміз 
Ахмет Байтұрсынұлы, Міржақып 
Дулатұлы, Бейімбет Майлин тәрізді ұлт 
зиялылары болды.

Бүгінде жасы сексен үшке келген 
Стахан Еленов ақсақал сол бір алаң-
елең шақта бір жасқа енді толған сәби 
екен. Ойранды отыз жетінің зобалаңын 
бала жүрегі қайдан сезсін?! Бірақ, есейе 
келе ол әкесінің нақақтан «халық жауы» 
атанып, атылып кеткенін бір-ақ білген.

“Әкемнің Жантөре деген ағасын бар-
тын. Бәріміз папа дейтінбіз. Бірде шәй 
ішіп отырғанда : «Мен сені папа деп 
жүрмін, бірақ, сен менің әкем емессің ғой, 
әкем қайда?” — деп сұрадым. Ол кезде он 
жастамын. Жантөре ұзақ ойланып отырды 
да: «Осы сұрақты түбі бір қоятыныңды 
біліп едім», — деді. Содан әкемнің қалай 
ұсталғанын, атылғанын бастан-аяқ айтып 

берді. Әкемнің ұсталуына бір-ақ ауыз сөз 
себеп болыпты. Әуелі Бейімбет Майлин 
ұсталады. Бейімбет пен менің әкем 
Уфада «Ғалия» медрессесінде бірге 
оқыған. Бірде көпшілік ортада отырғанда: 
“Үкіметте әділдік жоқ, әйтпесе еш жазығы 
жоқ Бейімбетті ұстап әкете ме?! Ол кісі 
таза адам. Ешқандай халық жауы емес”, 
— дейді ғой. Міне, осы сөз үшін әкемді 
түнгі сағат екілер шамасынада ұстайды. 
Кейін ату жазасына кескен”, — дейді 
Стахан Нұрханұлы. 

Қаралы жиынға жиналғандар аштықтан 
аяусыз қырылғандарды, саяси қуған-
сүргін құрбандарын бір минут үнсіздікпен 
еске алды. Содан соң, мемориалдық 
ескерткішке гүл шоқтарын қойып, тағзым 
етті.

ә. КәДІрұлы

Қуғын-сүргін құрбандарын еске алды

ХХ  ғасырдағы саяси 
қуғын-сүргін – мыңдаған 
жазықсыз адамдардың қаны 
мен көз жасына суарылған 
тарихымыздың шерлі 
беттерінің бірі екендігі шындық. 
Әкімшілік –жазалаушы жүйе 
еңбектеген сәбиді де, еңкейген 
кәріні де, болмысы нәзік әйелді 
де аяған жоқ. Сол бір қасіретті 
жылдарды есте сақтау бүгінгі 
және келер ұрпақтың парызы 
екені сөзсіз. 

Сондықтан 1997 жылдан бері жыл 
сайын 31 мамырда Қазақстанда тұнғыш 
Президент Нұрсұлтан Назарбаевтың 
Жарлығымен бекітілген Саяси қуғын-сүргін 

құрбандарын еске алу күні аталып келеді.
Әр адам баласы өз тарихын білгені 

жөн. Тарихымыздан біздің болашағымыз 
құрылады. 208-топ курсанттары осы тарихи 
маңызы бар мәселені қызу талқылап, саяси 

қуғын-сүргінде қаза болған 
азаматтарды еске алды. 
Кураторлық сағат барысында 
курсанттар білмеген ақпаратты 
дайындалған баяндамадан 
оқып білді. Қаншалықты ауыр 
кезеңдерді бастан кешірген 
азаматтардың өмірін саралап, 
қазіргі заманның өмірімен 
салыстырып үлкен қорытынды 
шығарды.

Б. арСтаНБаЕВа,
Қр ІІМ ш.Қабылбаев 

атындағы 
Қостанай академиясының 

208- кураторы 
полиция майоры

Қазіргі уақытта 
ІІО қызметкерлерінің 
психологиялық даярлығына 
аса назар аударылуда. Тіпті 
кәсібилік жағынан  өте жақсы 
дайындалған қызметкер, 
егер де оның психикалық 
қасиеттері  -  моральдық, 
эмоционалды, еріктік 
тұрақтылығы, іс-әрекетке 
дайындығы жеткіліксіз 
дамыған болса өз жұмысын 
тиімді атқара алмайды. 

С о н д ы қ т а н 
қызметкерлердің кәсіби 
дамуында заң, физикалық 
және жауынгерлік сияқты 

психологиялық дайындығы 
маңызды орын алады.

Қазақстан Республикасы 
ІІМ Шырақбек Қабылбаев 
атындағы Қостанай 
академиясының Біліктілікті 
арттыру және қайта даярлау 
институтында ҚАЖ режим 
бөліністерінің қызметкерлеріне 
«Психологиялық даярлық» 
тақырыбында біліктілікті 
арттыру курстары өткізілді. 

Бұл курстың мақсаты 
- қылмыстық-атқару 
жүйесі қызметкерлерінің 
психологиялық құзыреттілігін 
арттыру, оларға нақты 
психологиялық мәселелерді шешуге көмектесу, қылмыстық-

атқару жүйеде тиімді жұмыс 
істеу үшін  психологиялық 
маңызды қасиеттерді 
белсендендіру, сондай-ақ 
төтенше жағдайларда қалай 
әрекет ету керектігін үйрету 
болып табылады.

Курсқа республикамыздың 
әр облысынан жиналған режим 
бөліністерінің қызметкерлеріне 
бір апта бойына педагогика және 
психология кафедрасының, 
психологиялық жұмыс 
орталығының қызметкерлері 
ҚАЖ қызметкеріне қажетті 
психологиялық даярлық 
деңгейін көтеруге тырысты. 

Дәстүрлі түрде біліктілікті 
арттыру курстарының 
қызметкерлеріне қаланың 

тарихи жерлеріне, тарихи-
өлкетану мұражайына 
экскурсия ұйымдастырылды.

Курс соңында режим 
бөлімінің қызметкерлерін
е                                             Қазақстан 
Республикасы ІІМ Шырақбек 
Қабылбаев атындағы Қостанай 
академиясы бастығының 
орынбасары, полиция 
полковнигі А.Ж. Нурушев 
сертификаттар тапсырды.

 Қр ІІМ ш.Қабылбаев 
атындағы 
Қостанай 

академиясының
Біліктілікті арттыру 

және қайта даярлау 
институты 

Тарихымызды есте сақтау - парыз

Психологиялық даярлық - өте маңызды


